
	Ձեր 31.07.2025թ. N ԱԱ/06.1/24947-2025 գրությամբ ներկայացված «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով նախատեսվում է ՀՀ 2025թ. պետական բյուջեի «Առողջապահություն» բաժնի 1003 ծրագրի «11002. Իմունականխարգելման ազգային ծրագիր» միջոցառման գծով նախատեսված հատկացումներից նվազեցնել 570.9 մլն դրամ և այն ուղղել 1188 ծրագրի «12001. Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» միջոցառմանը՝ 0-18 տարեկան պացիենտների արյան մեջ գլյուկոզայի շարունակական մոնիթորինգի համակարգերի ձեռքբերման և սպասարկման ապահովման նպատակով։
Ըստ հիմնավորման՝ հաշվի առնելով ՀՀ պետական բյուջեի հնարավորությունները, ծրագրի ներդրումը նախատեսվում է իրականացնել փուլային։ Այս նպատակով ՀՀ կառավարության 24.07.2025թ. N 1007-Ն որոշմամբ արդեն իսկ հատկացվել է 181.9 մլն դրամ՝ 0-9 տարեկան առավել խոցելի 244 պացիենտների ապահովման համար։ Նախագծով նախատեսվում է 0-18 տարեկան պացիենտների համար շահառուների թիվն ավելացնել ևս 756-ով, որի համար անհրաժեշտ է լրացուցիչ 570.9 մլն դրամ։
Մինչդեռ Նախագծով չի պահպանվել ծրագրի փուլային ներդրման մոտեցումը և  փոխարենն առաջարկվել է բոլոր շահառուների համար ընթացիկ տարում ձեռք բերել անհրաժեշտ համակարգերը: Հետևաբար առաջարկում ենք սահմանել հստակ ժամանակացույց՝ ըստ տարիքային խմբի և առաջնային անհրաժեշտությունների՝ ծրագրի փուլային ներդրման նպատակով՝ հաշվի առնելով առկա հարկաբյուջետային հնարավորությունները:
Հավելենք նաև, որ ծրագրի փուլային ֆինանսավորման մոդելը հետագա տարիներին ենթադրում է լրացուցիչ ֆինանսական ռեսուրսների ներգրավման անհրաժեշտություն։ Հիմնավորման մեջ բացակայում է վերլուծությունն այն մասին, թե ինչպես է ապահովվելու ծրագրի շարունակականությունը հարկաբյուջետային հնարավորությունների սահմանափակումների և 2026թ.-ից առողջության համապարփակ ապահովագրության համակարգի հնարավոր մեկնարկի պայմաններում, որը նույնպես պահանջում է լրացուցիչ ռեսուրսներ։ 
Ընդ որում, հարկ ենք համարում նշել, որ ՀՀ կառավարության 24.07.2025թ. N 1007-Ն որոշմամբ գումարները հատկացվել են ՀՀ կառավարության պահուստային ֆոնդից՝ հիմք ընդունելով ՀՀ առողջապահության նախարարության կողմից ներկայացված պարզաբանումն առ այն, որ ՀՀ 2025թ. պետական բյուջեով ոլորտին հատկացված գումարներից վերաբաշխումներ իրականացնել հնարավոր չէ, քանի որ ոլորտին հատկացված միջոցները բավարար չեն տարեկան պահանջարկը բավարարելու, ինչպես նաև ոլորտի առջև դրված բարեփոխումներն իրականացնելու համար։ Սակայն, ներկայացված Նախագծով լրացուցիչ 570.9 մլն դրամի վերաբաշխումն առաջարկվում է իրականացնել ոլորտի գծով նախատեսված ընդհանուր հատկացումների հաշվին, հետևաբար պարզաբանման կարիք ունի նախորդիվ՝ միջոցառման գծով 181.9 մլն դրամ հատկացումները ՀՀ կառավարության պահուստային ֆոնդի հաշվին իրականացնելու հանգամանքը:
Նախագծի Հիմնավորման մեջ որևէ անդրադարձ չի կատարվում նաև նվազեցվող միջոցառման գծով արձանագրված թերակատարումներին, պակասեցման պատճառներին, ինչպես նաև մինչև տարեվերջ լրացուցիչ ֆինանսական միջոցների անհրաժեշտությունը բացառելու և նվազեցվող միջոցառման շրջանակում իրականացվող ծրագրի արդյունավետության հնարավոր նվազման վերաբերյալ հիմնավորումներին։
Ելնելով վերոգրյալից, ինչպես նաև հաշվի առնելով այլ ուղղություններով ՀՀ կառավարության պահուստային ֆոնդից հատկացումներ կատարելու վերաբերյալ ՀՀ առողջապահության նախարարության կողմց պարբերաբար շրջանառվող նախագծերը՝ առաջարկում ենք զերծ մնալ ՀՀ պետական բյուջեից ծախսեր նախատեսող լրացուցիչ պարտավորություններ ստանձնելուց և ծրագիրը շարունակել իրականացնել 0-9 տարեկան շահառուների համար՝ պահպանելով այն փուլային տարբերակով իրականացնելու մոտեցումը։
    Նախագծի տեխնիկական մասի վերաբերյալ հայտնում ենք հետևյալը.
- Նախագծի NN 4 և 5 հավելվածներում առաջարկում ենք արտացոլել նաև բյուջետային միջոցառումների արդյունքային ցուցանիշների փոփոխությունները,








- Նախագծին կից բացակայում է ՀՀ կառավարության 27.12.2024թ. N 2060-Ն որոշման N 5 հավելվածի N 7 աղյուսակում իրականացվող փոփոխություններն արտացոլող հավելվածը:
Միաժամանակ, հայտնում ենք, որ Նախագծով ներկայացված նվազեցումները հնարավոր չէ կատարել, Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից պակասեցումները չկատարելու պատճառով։
Ընդ որում, հարկ է նշել նաև, որ 1003 ծրագրի «11002. Իմունականխարգելման ազգային ծրագիր» միջոցառումից ինն ամսում հնարավոր չէ կատարել 570.9 մլն դրամի նվազեցում, քանի որ միջոցառման գծով 04.08.2025թ. դրությամբ ինն ամսվա ճշտված պլանի նկատմամբ մնացորդը կազմում է 290.9 մլն դրամ:
	
























 Չի ընդունվել
 Հիմնավորման «Ընթացիկ իրավիճակը և իրավական ակտի ընդունման անհրաժեշտությունը» բաժնում նշված է, որ 0-18 տարեկան շահառուներին արյան մեջ գլյուկոզայի շարունակական մոնիթորինգի համակարգերի տրամադրման և սպասարկման ծրագիրը նախատեսվում է ներդնել փուլային, որն էլ կատարվել է`  ՀՀ կառավարության 24.07.2025թ. N 1007-Ն որոշմամբ գումարը հատկացվել է 0-9 տարեկան շահառուների համար, հաջորդ փուլով և սույն Նախագծով նախատեսվում է ծրագիրը ներդնել նաև 10-18 տարեկան շահառուների շրջանակում: Այսպիսով, ծրագրի փուլային ներդրման մոտեցումը պահպանվել է: Հետևաբար, ըստ տարիքային խմբի և առաջնային անհրաժեշտությունների՝ ծրագրի փուլային ներդրման առաջարկը չի ընդունվում` մյուս շահառուներին ծրագրում ընդգրկելը չպետք է հետաձգվի` Ծրագրի ամբողջությամբ ներդնելու հիմնավորմամբ: Ամենակարևորը` Ծրագրի ամբողջությամբ ներդրմամբ հնարավոր կլինի կանխատեսել հիպոգլիկեմիկ և հիպերգլիկեմիկ շոկերը և կանխել հասունացող բարդությունները, ինչպես նաև կլավանա շահառուների կյանքի որակը: 





 ՀՀ կառավարության 24.07.2025թ. N 1007-Ն որոշման նախագիծը շրջանառելիս Առողջապահության նախարարության 9 ամսվա համամասնությամբ հատկացված միջոցների հաշվին հնարավոր չէր իրականացնել անհրաժեշտ ֆինանսական ռեսուրսների բացակայության պատճառով: 10-18 տարեկան շահառուներին ծրագրում ընդգրկելու (չհետաձգելու) հրատապությունը կարևորելով, վերագնահատվել են Առողջապահության նախարարությանը 4-րդ եռամսյակում հատկացված միջոցները, որի արդյունքում «Իմունականխարգելման ազգային ծրագիր» միջոցառման հաշվին կանխատեսվել է ազատ միջոց: «Իմունականխարգելման ազգային ծրագիր» միջոցառումը իրականացվում է «Հիվանդությունների վերահսկման և կանխարգելման ազգային կենտրոն» ՊՈԱԿ-ի կողմից: Վերջինիս կողմից իրականացված պատվաստանյութերի և պատվաստումների համար անհրաժեշտ պարագաների ձեռքբերման գործընթացները ավարտված են և վերաբաշխվող գումարը առաջացել է իրականացված ձեռքբերումների արդյունքում: 











Չի ընդունվել 
Նախագծի NN 4 և 5 հավելվածներում  փոփոխություններ չեն նախատեսվում: Մասնավորապես, «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» միջոցառման մեջ «շաքարային և ոչ շաքարային դիաբետով հիվանդների թիվը» ցուցանիշի մեջ արդեն իսկ ներառված են շահառուները, իսկ «Իմունականխարգելման ազգային ծրագիր» միջոցառմամբ հաստատված ոչ ֆինանսական ցուցանիշների փոփոխության անհրաժեշտություն չկա:    

Ընդունվել է 
Կատարվել են համապատասխան փոփոխություններ:  




Ընդունվել է 
Նախագիծը լրամշակվել է «Տարի» համամասնությամբ: 


Առողջապահության նախարարություն
